
Na osnovu zaključenog Sporazuma o zajedničkoj nabavci usluge laboratorijskog testiranja sirovinskog 
sastava i tehničkih svojstava dostavljenih uzoraka materijala broj: 09-11-2-1507 od 08.06.2022. godine, 
između Federalne uprave policije, Ministarstva unutrašnjih poslova Unsko-sanskog kantona -  Uprava 
policije, Ministarstva unutrašnjih poslova Posavskog kantona, Ministarstva unutrašnjih poslova 
Tuzlanskog kantona - Uprava policije, Ministarstva unutrašnjih poslova Zeničko-dobojskog kantona - 
Uprava policije, Ministarstva unutrašnjih poslova Bosansko-podrinjskog kantona - Uprava policije, 
Ministarstva unutrašnjih poslova Srednjebosanskog kantona, Ministarstva unutrašnjih poslova 
Hercegovačko-neretvanskog kantona, Ministarstva unutrašnjih poslova Zapadnohercegovačkog 
kantona, Ministarstva unutrašnjih poslova Kantona Sarajevo - Uprava policije i Ministarstva unutrašnjih 
poslova Kantona 10, primjenom člana 87. stav (2) Zakona o javnim nabavkama („Službeni glasnik BiH" 
broj: 39/14 i 59/22), proveden je konkurentski zahtjev za dostavu ponuda zajedničke javne nabavke 
pod brojem obavještenja: 1412-7-2-217-3-114/22 objavljenog na Portalu javnih nabavki 21.09.2022. 
godine, na osnovu kojeg se zaključuje slijedeći:

U G O V O R

NABAVKA USLUGE LABORATORIJSKOG TESTIRANJA SIROVINSKOG SASTAVA i TEHNIČKIH 
SVOJSTAVA DOSTAVLJENIH UZORAKA MATERIJALA

Ugovorne strane: Federalna uprava policije, Mehmeda Spahe 7, Sarajevo, koju zastupa zamjenik 
direktora generalni inspektor policije, Ensad Korman (u daljem tekstu: FUP/Ugovorni organ)

Ministarstvo unutrašnjih poslova Unsko-sanskog kantona -  Uprava policije, 502. viteške brdske 
brigade 2, Bihać, kojeg zastupa Načelnik sektora kriminalističke policije, Samostalni inspektor, Jusuf 
Mešić (u daljem tekstu: UP USK/Ugovorni organ)

Ministarstvo unutrašnjih poslova Posavskog kantona, 3. Ulica, Orašje, koje zastupa ravnatelj policije 
generalni inspektor policije Miroslav Živković (u daljem tekstu: MUP PK/Ugovorni organ)

Ministarstvo unutrašnjih poslova Tuzlanskog kantona - Uprava policije, Tu ral i begova bb, Tuzla, koju 
zastupa direktor generalni inspektor policije, Dževad Korman (u daljem tekstu: UPTK/Ugovorni organ)

Ministarstvo unutrašnjih poslova Zeničko-dobojskog kantona - Uprava policije, Trg Bosne i 
Hercegovine 1, Zenica, koju zastupa policijski komesar generalni inspektor policije, Rusmir Šišić (u 
daljem tekstu: UP ZDK/Ugovorni organ)

Ministarstvo unutrašnjih poslova Bosansko-podrinjskog kantona - Uprava policije, Zaima Imamovića 
5, Goražde, koje zastupa policijski komesar generalni inspektor policije, Damir Bogunić (u daljem 
tekstu: UP BPK/Ugovomi organ)

Ministarstvo unutrašnjih poslova Srednjobosanskog kantona, Aleja Konzula bb, Travnik, koje zastupa 
policijski komesar generalni inspektor policije, Faik Adilović (u daljem tekstu: MUP SBK/Ugovorni 
organ)



Ministarstvo unutrašnjih poslova Hercegovačko-neretvanskog kantona, Brune Bušića bb, Mostar, 
koje zastupa policijski komesar, generalni inspektor policije, Robert Perić (u daljem tekstu: MUP 

HNK/Ugovorni organ)

Ministarstvo unutrašnjih poslova Zapadnohercegovačkog kantona, IV brigade HVO Stjepan Radić 11, 

Ljubuški, koje zastupa policijski komesar generalni inspektor policije, Ivan Brkić (u daljem tekstu: MUP 

ZHK/Ugovorni organ)

Ministarstvo unutrašnjih poslova Kantona Sarajevo - Uprava policije, La benevolencije 16, Sarajevo, 

koju zastupa policijski komesar Generalni inspektor policije Nusret Selimović (u daljem tekstu: UP 

KS/Ugovorni organ)

Ministarstvo unutrašnjih poslova Kantona 10, Silvija Strahimira Kranjčevića 9, Livno, koje zastupa v.d. 
policijskog komesara Glavni inspektor Ante Stanić (u daljem tekstu: MUP KlO/Ugovorni organ) 

i
KONZORCIJ „BOSNAINSPEKT" d.o.o. Sarajevo, ID broj: 4200336330002, Hamdije Kreševljakovića 
18/11 i "MIRTA KONTROL" d.o.o. Zagreb, SD broj: HR46412753402, Javorinska 3, kojeg zastupa 
ovlašteni predstavnik konzorcija direktor „BOSNAINSPEKT" d.o.o. Sarajevo Samir Demić (u daljem  
tekstu: Dobavljač)

Član 1.

Predmet ovog ugovora je nabavka usluge laboratorijskog testiranja sirovinskog sastava i tehničkih 
svojstava dostavljenih uzoraka materijala za potrebe ugovornih organa.
Nabavka je izvršena putem konkurentskog zahtjeva za dostavu ponuda, na osnovu Odluke broj:09-20- 
11-2-2279 od 19.09.2022. godine.
Ugovor se zaključuje u skladu sa uslovima iz tenderske dokumentacije i ponudom Dobavljača broj: 20- 
X/22 od 03.10.2022.godine koja je sastavni je dio ovog ugovora.
Međusobna prava i obaveze između članova Konzorcija u ostvarivanju poslovne sa rad nje i drugim 
pitanjima poslovnog povezivanja, utvrđena su ugovorom o konzorciju broj: 250-1K/2022 od
29.09.2022. godine (BOSNAINSPEKT d.o.o. Sarajevo) i broj: 45-UG-IX/22 od 29.09.2022. godine 
(MIRTA-KONTROL d.o.o. Zagreb -  Dubrava), te je kao nosilac konzorcija određeno društvo 
BOSNAINSPEKT d.o.o. Sarajevo.
Ugovor o konzorciju broj: 250-IX/2022 od 29.09.2022. godine (BOSNAINSPEKT d.o.o. Sarajevo) i broj: 
45-UG-IX/22 od 29.09.2022. godine je sastavni dio ovog ugovora.

Član 2.
Ukupna vrijednost ovog ugovora bez PDV-a iznosi 19.900,00 KM bez PDV-a odnosno 23.283,00 KM sa 
PDV-om (slovima dvadesettrihiljadedvijestotineosamdesettri i 00/100) KM.
Cijene su fiksne i ne mogu se mijenjati za vrijeme važenja ovog ugovora.
Cijene usluge iz člana 1. ovog ugovora su pojedinačno sadržane u Ponudi.

Član 3.
Nosilac konzorcija se obavezuje da će u roku od deset (10) dana od dana obostrano potpisanog ugovora 
dostaviti garanciju za uredno izvršenje ugovora u obliku bezuslovne bankarske garancije u iznosu od 
10% od vrijednosti ugovora sa klauzulom plativo na prvi pisani poziv korisnika garancije i bez prava 
prigovora, sa rokom važnosti: rok izvršenja ugovornih obaveza + 30 dana.
Ukoliko garancija za uredno izvršenje ugovora nije dostavljena na propisan način, shodno uslovima iz 
tenderske dokumentacije i u roku koji je određen u tenderskoj dokumentaciji, zaključeni ugovor će se 
smatrati apsolutno ništavim.



Član 4.
Garancija za uredno izvršenje ugovora realizuje se u slijedećim slučajevima:
- u slučaju raskida ugovora krivnjom Dobavljača zbog kršenja odredbi zaključenog ugovora, pod 
uslovom da je prethodno pismeno obaviješten o svakom propustu da postupi po ugovoru i da u 
ostavljenom roku nije izvršio ispravku takvih propusta;
- u slučaju otkazivanja ugovora od strane Dobavljača prije isteka roka na koji je isti zaključen, pod 
uslovom da razlog za otkaz nije nastupio kao posljedica kršenja odredbi ugovora od strane Ugovornih 
organa.
Garancija za uredno izvršenje ugovora realizuje se protekom roka od pet radnih dana od dana raskida, 
odnosno otkaza ugovora.

Član 5.
Dobavljač je dužan ugovorenu uslugu izvršiti u svemu prema tehničkoj specifikaciji, propisima, 
standardima i normama kvaliteta koji važe za vrstu usluga koja je predmet nabavke, te da će stručno i 
kvalitetno obaviti uslugu laboratorijskog testiranja sirovinskog sastava i tehničkih svojstava preuzetih 
uzoraka materijala.
Usluga laboratorijskog testiranja sirovinskog sastava i tehničkih svojstava uzoraka materijala vršit će se 
na adresi laboratorije Dobavljača.

Član 6.
Dobavljač se obavezuje preuzeti uzorke koji su predmet laboratorijskog testiranja u roku od 10 (deset) 
dana od dana obostranog potpisivanja ugovora i to na adresi Federalne uprave policije, Mehmeda 
Spahe 7, Sarajevo.
Uzorci koji su predmet testiranja se predaju Dobavljaču zapisnički, koji će svojim potpisom potvrditi 
predstavnici svih ugovornih strana.
Predstavnici ispred ugovornih organa su članovi komisije za zajedničku nabavku usluge laboratorijskog 
testiranja sirovinskog sastava i tehničkih svojstava dostavljenih uzoraka materijala imenovani Odlukom 
broj: 09-19/1-30-2-622 od 29.06.2022. godine.
Dobavljač je dužan da uslugu iz člana 1. ovog ugovora izvrši i testirane uzorke sa dokumentom o 
dobivenim rezultatima testiranja dostavi na adresu FUP-a u roku od 30 (trideset) dana od dana 
preuzimanja predmetnih uzoraka.
Dobavljač se obavezuje FUP-u/ugovornom organu uz uzorke na kojima je vršeno testiranje dostaviti i 
dokument/certifikat/uvjerenje o rezultatima izvršenog laboratorijskog testiranja, a u skladu sa 
prihvaćenom ponudom Dobavljača i tehničkom specifikacijom Ugovornih organa, koji je uredno 
ovjeren i potpisan od strane ovlaštene osobe Dobavljača.

Član 7.
Nakon izvršene usluge koja je predmet ugovora vrši se kvalitativno -  kvantitativna primopredaja 
uzoraka i rezultata testiranja u prostorijama FUP-a uz sačinjavanje zapisnika o primopredaji.
Zapisnik se sačinjava u dvanaest istovjetnih primjeraka, od kojih po jedan zadržava svaki Ugovorni 
organ, a jedan Dobavljač. Zapisnik će biti potpisan od strane ovlaštenih lica Ugovornih organa i od 
strane ovlaštenog lica Dobavljača.
Ovlaštena lica ispred ugovornih oragana za vršenje kvalitativnog i kvantitavinnog prijema će biti 
imenovana naknadnim aktom od strane rukovodioca Federalne uprave policije.
Ukoliko lica zadužena za prijem konstatuju određene nedostatke u kvalitetu ili kvantitetu izvršene 
usluge, neće se sačinjavati zapisnik o prijemu, već će se sačiniti zapisnik o reklamaciji, koji FUP/ugovorni 
organ dostavlja Dobavljaču.

Član 8.
Dobavljač se obavezuje priznati reklamaciju na kvantitet i kvalitet izvršenih usluga, koja će biti 
propraćena zapisnikom o reklamaciji, uz obavezno navođenje nedostataka izvršene usluge.
Dobavljač je dužan da greške otkloni u roku od 15 (petnaset) dana od dana sastavljanja zapisnika.



Usluga će se smatrati uredno izvršenom tek kada bude kons'catovano da je primopredaja izvršena bez 
primjedbi.

Član 9.
Ugovorni organi će ugovorenu cijenu za predmetne usluge platiti Nosiocu konzorcija u roku od 30 
(trideset) dana od dana urednog izvršenja usluge i dostavljanja fakture, na tekući račun Nosioca 
konzorcija broj: 1610000034500098 otvoren kod Raiffeisen bank d.d. Bosna i Hercegovina, u 
utvrđenim iznosima participiranja finansiranja, i to:

a) F U P -8 ,2 4 %
b) UP USK -  9,63 %
c) MUP P K - 2,10%
d) UP TK -16,83 %
e) U PZD K -12,98%
f) MUP B P K - 2,10%
g) MUP S B K -8,90%
h) MUP HNK-9 ,4 9 %
i) MUP Z H K - 3,23%  
j )  UP KS-2 2 ,3 0 %  i 
k) MUP K 1 0 - 4,20%.

Uslovi plaćanja i drugi uslovi koje Dobavljač jednostrano unese u fakturu ne obavezuju Ugovorne 
organe ni onda kada je fakturu primio, a nije joj prigovorio.

Član 10.
U slučaju kašnjenja u pružanju usluga, do kojeg je došlo krivicom Dobavljača, isti će platiti ugovornu 
kaznu u skladu sa Zakonom o obligacionim odnosima u iznosu od 1% naručene usluge, za svaki dan 
kašnjenja do urednog ispunjenja, s tim da ukupan iznos ugovorene kazne ne može prijeći 10% od 
ukupno ugovorene vrijednosti usluge koja je predmet narudžbe. Dobavljač je dužan platiti ugovorenu 
kaznu u roku od 7 (sedam) dana od dana prijema zahtjeva za plaćanje od Ugovornih organa.
Ugovorni organi neće naplatiti ugovorenu kaznu ukoliko je do kašnjenja došlo usljed više sile.

Član 11.
Ukoliko poslije zaključenja ovog ugovora nastupe okolnosti više sile koje dovedu do ometanja ili 
onemogućavanja izvršenja obaveza definisanih ugovorom, rokovi izvršenja obaveza će se produžiti za 
vrijeme trajanja više sile.
Viša sila podrazumijeva ekstremne i vanredne događaje koji se ne mogu predvidjeti, koji su se dogodili 
bez volje i utjecaja strana u ugovoru i koji nisu mogli biti spriječeni od strane pogođene višom silom. 
Višom silom mogu se smatrati poplave, zemljotresi, požari, politička zbivanja (rat, neredi većeg obima, 
štrajkovi), imperativne odluke vlasti (zabrana prometa uvoza i izvoza) i si.
Strana u ugovoru pogođena višom silom odmah će u pisanoj formi obavijestiti drugu stranu o nastanku 
nepredviđenih okolnosti uz prilaganje odgovarajućih dokaza.

Član 12.
Ugovorni organi zadržavaju pravo raskida ugovora ukoliko izvršena usluga u smislu kvaliteta i svih 
drugih elemenata ne bude u potpunosti odgovarala uslovima iz prihvaćene ponude Dobavljača.

Član 13.
Dobavljač nema pravo zapošljavati, u svrhu izvršenja ovog ugovora fizička ili pravna lica koja su 
učestvovala u pripremi tenderske dokumentacije ili su bila u svojstvu člana ili stručnog lica koje je 
angažirala Komisija za nabavke FUP-a/Ugovornog organa, najmanje 6 (šest) mjeseci po zaključenju 
ovog ugovora, odnosno od početka realizacije ovog ugovora.

Član 14.



Ugovorni organi zadržavaju pravo da u slučaju kašnjenja ili neizvršenja ugovorenih obaveza ovaj 
Ugovor raskinu. Ugovorne strane mogu raskinuti ovaj ugovor i prije njegove realizacije, ukoliko se jedna 
strana ne bude pridržavala njegovih odredbi, uz prethodno izmirenje svih obaveza utvrđenih po ovom 
ugovoru. Otkazni rok je 15 (petnaest) dana, a po isteku ovog roka Ugovor se smatra raskinutim. 0  
otkazu ugovorne strane se obavještavaju pismenim putem.
Ugovorne strane su saglasne da svaka strana može jednostrano raskinuti ovaj ugovor i zadržati pravo 
na naknadu štete zbog raskidanja ugovora u slijedećim slučajevima:

- ako Dobavljač kasni sa vršenjem usluge, a zakašnjenje nije posljedica vanrednih okolnosti (više

- ako Dobavljač dođe u situaciju da ne može ispoštovati ugovor (stečaj, likvidacija i si.);
- ako neka od ugovornih strana svoje dospjele obaveze ne ispuni ni u naknadno prihvatljivom roku 

za sve ugovorne strane;
- ako je iz okolnosti posla jasno da jedna od ugovornih strana neće moći ispuniti svoju obavezu i 

onda kada bilo koja ugovorna strana izjavi da svoju obavezu neće ispuniti.
Obavještenje o jednostranom raskidu ugovora mora se dostaviti drugoj ugovornoj strani isključivo u 
pismenom obliku.
Ugovor se ne može raskinuti zbog neispunjenja neznatnog dijela obaveze. Kao neznatno neispunjenje 
obaveze smatrat će se ono koje bitnije ne otežava ostvarivanje svrhe ovog ugovora.

Na ostala prava i obaveze ugovornih strana, koja nisu regulisana ovim ugovorom, primjenjivat će se 
odredbe Zakona o obligacionim odnosima („Službeni list SFRJ", broj: 29/78, 39/85,45/89 -  odluka USJ 
i 57/89, „Službeni list RBiH", broj: 2/92,13/93 i 13/94, „Službene novine FBiH", broj: 29/03 i 42/11).

Eventualno nastale sporove pri realizaciji ovog ugovora, ugovorne strane će rješavati sporazumno, a 
ukoliko to nije moguće, utvrđuje se stvarna nadležnost Općinskog suda u Sarajevu.

Ovaj ugovor izrađen je u četrnaest (14) istovjetnih primjeraka, od kojih po dva (2) zadržava Dobavljač, 
dva (2) Federalna uprava policije i po jedan (1) ostali ugovorni organi.
Ugovor stupa na snagu danom potpisivanja ovlaštenih predstavnika ugovornih strana i traje do uredne 
realizacije ugovorenih obaveza ugovornih strana, odnosno do izmirenja dužničko-povjerilačkih odnosa. 
Potpisnik ugovora u ime Dobavljača, a u skladu sa Ugovorom o konzorciju broj: 250-IX/2022 od
29.09.2022. godine (BOSNAINSPEKT d.o.o. Sarajevo) i broj: 45-UG-IX/22 od 29.09.2022. godine i 
Ovlaštenjem broj: 02-IX/2022 od 30.09.2022. godine je član konzorcija BOSNAINSPEKT d.o.o. Sarajevo 
kojeg zastupa direktor Samir Demić. ' ' v

sile);

Član 15.

Član 16.

Član 17.

